
विषय: 
मृदा स्वास्थ्य और उर्वरता संबंधी राष्ट्रीय परियोजना का क्रियान्वयन
609. 
श्री प्रताप सिंह बाजवाः 
क्या कृषि एवं किसान कल्याण मंत्री यह बताने की कृपा करेंगे किः
(क) प्रति वर्ष किए जाने वाले आंकड़ा एकत्रीकरण चरणों की संख्या सहित राष्ट्रीय मृदा स्वास्थ्य कार्ड योजना की मुख्य विशेषताएं क्या हैं;

(ख) इस योजना के प्रारंभ से इसके लिए आवंटित बजट और वास्तव में खर्च की गई धनराशि का वर्ष-वार ब्यौरा क्या है;

(ग) मृदा स्वास्थ्य और उर्वरता संबंधी राष्ट्रीय परियोजना हेतु आवंटित मूल राशि के बजट को संशोधित करके आधा किए जाने के क्या कारण हैं; और
(घ) क्या वास्तविक समय, ऑनलाइन पोर्टल साथ-साथ बनाए जाने का कोई ऐसा प्रस्ताव है, जो किसानों को मृदा स्वास्थ्य आंकड़ों की जानकारी सुलभ कराने में मदद कर सके, यदि हां, तो इसके क्रियान्वयन की समय-सीमा सहित तत्संबंधी ब्यौरा क्या है? 
उत्‍तर
कृषि एवं किसान कल्‍याण मंत्रालय में राज्‍य मंत्री (श्री परषोत्‍तम रूपाला)
(क): मृदा स्‍वास्‍थ्‍य कार्ड (एसएचसी) योजना को सभी भू-जोतों में उर्वरता का मूल्‍यांकन करने और 2 वर्षों के चरण में नियमित रूप से किसानों को मृदा स्‍वास्‍थ्‍य कार्ड जारी करने में राज्‍य सरकारों की सहायता के लिए फरवरी, 2015 में शुरू किया गया था। मृदा स्‍वास्‍थ्‍य कार्ड में मृदा स्‍वास्‍थ्‍य और इसकी उर्वरता में सुधार करने हेतु पोषकों की उचित खुराक उपयोग किए जाने के संबंध में सिफारिशों के साथ-साथ उनकी मृदा की पोषण स्‍थिति के बारे में किसानों को सूचना प्रदान की जाती है। फसलों की कटाई के पश्‍चात मृदा नमूने एकत्रित किए जाते हैं। 
(ख): मृदा स्‍वास्‍थ्‍य कार्ड योजना के तहत आबंटित और निर्मुक्‍त वर्ष-वार निधि का ब्‍यौरा नीचे दिया गया है: 
                          (रुपये लाख में)
	वर्ष
	आबंटन
	निर्मुक्‍तियां

	2014-15
	2389.58
	2389.58

	2015-16
	14041.02
	9644.06

	2016-17
	26346.40
	13366.49

	2017-18
	24379.73
	15276.87

	2018-19
	30224.98
	19119.89


(ग): मृदा स्‍वास्‍थ्‍य कार्ड योजना एक केंद्रीय प्रायोजित कार्यक्रम है। निधि निर्मुक्‍ति की गति राज्‍यों और संघ राज्‍य क्षेत्रों द्वारा किए गए व्‍यय पर निर्भर करती है तथापि, इस योजना के लिए संशोधित आबंटन वर्ष 2014-15 एवं 2016-17 में शुरूआती आबंटन की तुलना में अधिक था। 
(घ): राष्‍ट्रीय सूचना केंद्र के अंतर्गत मृदा स्‍वास्‍थ्‍य कार्ड पोर्टल प्रचालनरत है और पोर्टल पर राज्‍य सरकारों द्वारा आंकड़े अपलोड किए जा रहे हैं और हितधारक www.soilhealth.dac.gov.in   पर जाकर इस पर संपर्क कर सकते हैं। 
*****
